
فترا بکند ايت لالو منجنجڠ دلي کفد دلي يڠدفرتوان لاکي استري مك برتيته دلي بکند کفد راج بسر مودا منکال جواد سودهکن فکرجاءن انق کيت کدواين مک سمبه راج بسر مودا کدوا لاکي استري فاتک برتڠݢوه سبولن لماڽ مک تيته بکند مان يڠبايک کفد سودرا کيت بايقله کفد کيت مک دڠن يڠدمکين ايت ترهنتيله سبولن لماڽ دان راج بسر مودا فون برموهن کمبالي کرومهڽ شهدان تتکل سمفيله هاري بولن يڠدفرجنجيکن ايت اوله بکند مک ماسقله منتري هلبالڠ سکلين ممباوا سکل جنيس فرماءينن يڠانده ايت دان برماين برجاݣ٢ ترماس مک دفاسڠله مريم علامت کبسران ملتقکن فکرجاءن اکن مڠاونکن فترا بکند برجاک٢ تيک بولن لماڽ دڠن فرماينن جودي دان سابوڠ توفيڠ دان وايڠ سکل يڠانده٢ يڠتياد دليهت دڠن ماة دان تياد ددڠر دڠن تليڠا مک تيف٢ فتڠڽ دفوکلکن نوبت ابراهيم خليل الله نماڽ سرة دفاسڠ مريم انم بلس فوچق فد وقتو ايت دان سمفي فد وقتو عيشا سکالي لاکي فد وقتو صبح سکالي تنده علامت

